
ТАҚРИЗ
ба автпорефератпи диссертатсияи Зайниддини Абдулҳамид дар мавзуи 
“Масъалаҳои иҷтимоӣ дар насри Кароматуллоҳи Мирзо” барои дарёфти 
дараҷаи илмии номзади илмҳои филологӣ аз рӯйи ихтисоси 10.01.01 - 
Адабиёти тоҷик;равотиби адабӣ. -Душанбе, 2024. - 25+32 с.

Диссертатсияи Зайниддини Абдулҳамид дар мавзӯи “Масъалаҳои 
иҷтимоӣ дар насри Кароматуллоҳи Мирзо” ба таҳлилу таҳқиқи ва вазъи 
иҷтимоии мардуми деҳоти кишвар дар эҷодиёти нависанда бахшида дода 
шудааст. Ин иқцоми диссертант ба мо имкон медиҳад, ки дар бобати 
ҷойгоҳи ин мавзӯи муҳими адабиёти даврони Истиқлолият дар эҷодиёти 
яке аз намояндагони маъруфи кишвар маълумоти мукаммале дар ихтиёр 
дошта бошем. Ба назари мо, муҳимияти мавзуи мазкур, пеш аз ҳама, дар 
ошкор сохтани арзишҳои иҷтимоии осори насри нависанда мебошад..

Кароматуллоҳи Мирзо бо осори пурғановати худ масоили 
муҳимтарини рӯзгори мардуми тоҷикро ба риштаи тасвир кашида, дар 
ташаккули руҳияи худшиносию худогоҳии миллӣ иқдом намуда, барои 
ҳувият ва худшиносии миллии мардумони халқи тоҷик заминаи боэтимод 
ва сабақи ибратбахши таърихӣ гузоштааст. Осори безаволи ин шахсияти 
наҷиб ҳамчун намунаи барҷастаи ҳунари суханварӣ дорои вижагии хосси 
адабию илмӣ буда, ба раванди ташаккули насри муосири тоҷик 
таъсиргузор мебошад. Мавзуъҳои муҳиме, ки адиб дар доираи масоили 
иҷтимоию ахлоқӣ дар осори худ офаридааст, ба шаҳодат ва иродати аҳли 
сухан аз муҳимтарин сабақҳои таърих дар шинохти руҳи бедории халқ ва 
таърихи миллат мебошад. Аз ин назар, масоили иҷтимоию ахлоқӣ ва 
ҳунари образофаринии адибро дар баррасии масъалаи ахлоқ ва иҷтимоиёт 
ба сифати тадқиқоти алоҳида мавриди омӯзиш ва пажӯҳиш қарор додан 
иқдоми наҷиб ва шоиста мебошад. Ба таъбири дигар, ин ҷанбаи эҷодиёти 
Кароматуллоҳи Мирзо то имрӯз мавриди баррасии бевосита ва мустақим 
қарор нагирифта буд.

Мавзуи таҳқиқии мавриди назар аз зумраи мавзуъҳо ва масоили 
пажӯҳишиест, ки ба самти адабиётшиносӣ ва шиносномаи ихтисоси илмии 
10.01.01 - Адабиёти тоҷик; равобити адабй комилан мувофиқат менамояд.

Дар муқаддимаи диссертатсия мубрамии мавзуи таҳқиқ, дараҷаи 
таҳқиқи он, робитаи кор бо барномаҳо ва мавзуъҳои илмӣ, мақсаду 
вазифаҳо, объект ва мавзуи таҳқиқ, асосҳои назарӣ ва методологии таҳқиқ, 
сарчашмаҳои таҳқиқ, навгонии илмии диссертатсия, нуктаҳои асосии ба 
ҳимоя пешниҳодшаванда, аҳамияти назарӣ ва амалии таҳқиқ, мутобиқати 
мавзуи диссертатсия бо шиносномаи ихтисоси илмӣ, саҳми шахсии 
довталаби дараҷаи илмӣ, тасвиби амалии натиҷаҳои таҳқиқ, нашри 
таълифоти илмӣ дар мавзуи диссертатсия ва сохтору ҳаҷми кор бо низоми 
муайян шарҳу баён ёфтаанд.

Мувофиқи автореферат дар диссертатсия мақсаду вазифаҳои мушаххас 
пайгирӣ шуда, нуктаҳои асосие ба ҳимоя пешниҳод гардидаанд, ки воқеан,

дар илми адабиётшиносии тоҷик ва дар самти шинохту таҳқиқи осори 
нависанда аҳаммияти вижаи илмӣ доранд.

Навгонии илмии диссертатсия дар он зоҳир меёбад, ки бори нахуст 
масоили иҷтим доию ахлоқӣ дар эҷодиёти Кароматуллоҳи Мирзо баррасӣ 
гардида, ҳамчунин, ба масоили ташаккул ва таҳаввули насри муосир дар 
адабиёти муосири тоҷик, навгониҳои падидомада дар ин самт, муҳтаво ва 
забону сабки хосси шоир руҷуъ шудааст. Дар рисолаи Зайниддини 
Абдулҳамид таҳқиқи масоили иҷтимоӣ дар осори Кароматуллоҳи Мирзо 
аз нигоҳи шаклу мазмун, анъана ва навоварӣ, забону сабки нигориш, 
коргоҳи эҷодӣ ва мухтассоти бадеӣ ба таври густарда анҷом ёфтааст.

Диссертатсияи Зайниддини Абдулҳамид аз муқаддима, се боб, 
хулоса, китобнома, тавсияҳо оид ба истифодаи амалии натиҷаҳои таҳқиқ, 
рӯйхати адабиёт ва нашри таълифоти илмӣ дар мавзуи диссертатсия 
иборат буда, вобаста ба фарогирии мавзуъ, дар навбати худ, ҳар боб ба 
фаслҳо ҷудо карда шудааст. Дар ҳар кадоме аз бахшҳои диссертатсия 
шеваи хуби таҳқиқ, саҳеҳ нишон додани маъхазҳо, муҳокимаю баҳси 
пурсуди илмӣ ва натиҷагириҳои ҷолиби диққат ба назар мерасанд.

Хулосаи диссертатсияи Зайниддини Абдулҳамид фарогири 
асоситарин ва муҳимтарин бардоштҳои илмии муаллиф буда, дар 11 банд 
фароҳам омадааст ва истиноди зарурӣ дар охири ҳар банд ба мақола ва 
таълифоти довталаби дараҷаи илмӣ оварда шудааст.

Дар баробари дастовардҳои илмӣ ва муҳокимаю натиҷагириҳои 
ҷолиби таваҷҷуҳ дар диссертатсия баъзе норасоиҳо ба мушоҳида расиданд, 
ки бо нияти пешрафти корҳои таҳқиқии минбаъдаи муаллиф зикри онҳоро 
зарур меҳисобем:

1. Унвонии баъзе аз жанрҳои адабӣ (масалан, қисса ва повест) ҳанӯз 
дар тадқиқот рӯшан нест. Масалан, бо кадом асос унвонҷӯ жанри 
қиссаро повест унвон медиҳад, дар тадқиқот маълум нест. 
Ҳамзамон миқдори романҳои нависанда низ маълум нест. То 
ҳанӯз ба кадом жанр тааллуқ доштани “Дар орзуи падар” дар 
пажуҳиши аксари муҳаққиқон равшан нагардидааст.

2. Романи “Марги бегуноҳ” ҳамагӣ аз 94 саҳифа иборат аст. Оё бо 
чунин ҳаҷм ин асар ба меъёри жанри роман мутобиқ аст? 
Масъалаи зерин ҳам бояд мавриди таваҷҷуҳи муҳаққиқи муҳтарам 
қарор мегирифт.

3. Ба назари мо, масоили иҷтимоиро бидуни арзишҳои ахлоқӣ 
баррасӣ намудан ғайриимкон аст. Мувофиқи мақсад мебуд, агар 
дар рисола масоили иҷтимоиро дар заминаҳои арзишҳои ахлоқӣ 
баррасӣ намуд, зеро романҳои адибро профессор Атахон 
Сайфуллоев ба романи иҷтимоӣ-ахлоқӣ мансуб медонад.

Ба таври умум, эродҳои зикршуда ислоҳпазир буда, ҳангоми таҳия ва 
нашри монография ба назар гирифтани онҳо ба арзиш ва аҳамияти илмию 
амалии кори таҳқиқии Зайниддини Абдулҳамид ҳусни аз ин ҳам бештар 
зам менамоянд.

2



Автореферат ва мақолаҳое, ки довталаби дараҷаи илмӣ оид ба мавзуи 
таҳқиқшаванда нашр намудааст, муҳтавои асосии диссертатсияро фаро 
гирифтаанд. Мавзуи интихобнамудаи ӯ ба доираи мавзуъ ва масъалаҳои 
таҳқиқии шиносномаи ихтисоси илмии 10.01.01 - Адабиёти тоҷик,
равобити адабӣ комилан мувофиқат менамояд.

Коркарди амалии натиҷаҳои таҳқиқ ва нашри таълифоти илмӣ дар 
мавзуи диссертатсия ба меъёр ва талаботи Комиссияи олии аттестатсионии 
назди Президенти Ҷумҳурии Тоҷикистон ҷавобгӯ мебошанд.

Хулоса, автореферати диссертатсияи номзадии Зайниддини 
Абдулҳамид дар мавзуи «Масъалаҳои иҷтимоӣ дар насри Кароматуллоҳи 
Мирзо» ба талаботи бандҳои 31-35-и ва бо қарори Ҳукумати Ҷумҳурии 
Тоҷикистон, ки аз 30 июни соли 2021, таҳти № 267 тасдиқ шудааст, ҷавобгӯ 
буда, муаллифи он ба дарёфти дараҷаи илмии номзади илми филология аз 
рӯйи ихтисоси 10.01.01 - Адабиёти тоҷик, равобити адабӣ сазовор 
мебошад.

Муқарриз:
доктори илмҳои филологӣ,
дотсенти кафедраи фанҳои гуманитарии
Донишгоҳи технологии Тоҷикистон Одинаев Нурмахмад

Сафарович
«09» феврали соли 2024.

Суроға: 734025, Ҷумҳурии Тоҷикистон, 
шаҳри Душанбе, кӯчаи Н. Карабоев, 63/3.
Е - шаП: одта1еуп@таП.ги
Сомонаи муассиса: цпууу.пн.й
Тел: (+992) 93-445-33-44; (+992) 2-50-15-35.
Факс: (+992-37) 2-34-49-88.

Имзои дотсенти кафедраи фанҳои гуманитарӣ 
Одинаев Н.С.-ро тасдиқ мекунам:

Бухориев Н.А.ТОНбаи
КАДРҲО

отдел

Сардори шуъбаи кадрҳои 
Донишгоҳи технологии Тоҷ

Суроға: 734025, Ҷумҳурии Тс 
шаҳри Душанбе, кӯчаи Н. Ка 
Сомонаи муассиса: ууут.шгй
Тел: (+992) 93-445-33-44; (+992) 2-50-15-35.
Факс: (+992-37) 2-34-49-88.

«09» феврали соли 2024.

